
Svar - Svorte kraftverk AS – Søknad om løyve til å byggje Svorte 

kraftverk – Hjartdal kommune 
 

Vi viser til oversending frå NVE dagsett 08.01.2016 der fylkeskommunen er førespurt om å gje 

førehandsfråsegn i samband med søknad om løyve til Svorte kraftverk.   

 

Søknaden skal handsamast etter reglane i kapittel 3 i vassressurslova og gjeld løyve etter 

vassressurslova § 8. Søknaden skal òg vurderast etter «forskrift om konsekvensutredninger etter 

sektorlover». 

 

Vi har følgjande vurderingar av tiltaket vurdert opp mot sektorlovgivinga og opp mot kjende allmenne 

interesser som tiltaket kan få følgjer for: 

 

Omsyn til automatisk freda kulturminne 

Vi kjenner ikkje til automatisk freda kulturminne som kjem i konflikt med dei omsøkte tiltaka. Det vart i 

2011 gjort ei arkeologisk registrering i samband med søknad om bygging av Svorte Kraftverk med 

tilhørande røyrgate. Det vart ved registreringa gjort funn av eit automatisk freda kulturminne i form av 

ei kolgrop (ID 148796), jf. vårt brev datert 2.11.2011 . Fylkeskommunens vurdering var at tiltaka ikkje 

er i konflikt med dette kulturminnet. Denne vurderinga er fortsatt gjeldande. Telemark fylkeskommune 

har difor ingen innvendingar mot tiltaka. 

 

Vi vil likevel gjere merksam på meldeplikta etter kulturminnelova § 8 andre ledd. Meldeplikta oppstår 

når det blir oppdaga automatisk freda kulturminne som ikkje var kjent på førehand. Føresegna legg eit 

klårt ansvar på tiltakshavar om å følgje stanse- og meldeplikta. Tiltakshavar skal forsikre seg om at dei 

som utfører arbeidet på staden er kjent med stanse- og meldeplikta, men det er tiltakshavar sjølv som 

står ansvarleg for at freda kulturminne ikkje blir skada. Telemark fylkeskommune er rette adressat for ei 

eventuell melding. Om det blir påvist automatisk freda kulturminne er det Riksantikvaren som avgjer 

om arbeidet kan fortsetje og vilkåra for det. 

 

Vi rår at til meldeplikta innarbeidast i fellesføresegnene i miljø- og transportplanen, og at følgjande tekst 

vert brukt: 

 

/Avdeling for areal og 

transport 

Om det viser seg først medan arbeidet er i gang at det kan virke inn på eit automatisk freda 

kulturminne, skal Telemark fylkeskommune kontaktast og arbeidet stansast i den utstrekkinga det kan 

røre kulturminnet. Kulturminnemyndigheitene avgjer snarast mogleg – og seinst innan 3 veker – om 

arbeidet kan fortsetje og vilkåra for det. Fristen kan forlengast når særlege grunnar tilseier det (jf. 

kulturminneloven § 8 andre ledd). 

 

For meir informasjon om automatisk freda kulturminne i plansaker: http://www.telemark.no/Vaare-

tjenester/Kulturminner/Raad-og-veiledning/For-kommuner-og-planleggere/Arkeologiske-kulturminner-

i-arealplaner 

 

 

Med helsing 

 

Torbjørn Landmark 
rådgiver 
Avdeling for areal og transport 

torbjorn.landmark@t-fk.no 

+47 35 91 73 22 

 
Dokumentet er elektronisk godkjent og sendes uten signatur.  

